
Sec. I.

. DISPOSICIONS XERAIS

MINISTERIO DE INDUSTRIA, TURISMO E COMERCIO

8784 Real decreto 691/2010, do 20 de maio, polo que se regula a television dixital
terrestre en alta definicion.

A recentemente aprobada Lei 7/2010, do 31 de marzo, xeral da comunicacion
audiovisual, recolle, no seu artigo 35, como nova forma de comunicacion audiovisual a
television en alta definicion.

Pola sua vez, a disposicién adicional quinta do Real decreto 944/2005, do 29 de xullo,
polo que se aproba o Plan Técnico Nacional de Television Dixital Terrestre, establece que
o Goberno fixara as condicidns para a emision de canles de television de alta definicion.

A normativa adoptada en Espafa para a emision da television dixital terrestre é a do
Digital Video Broadcasting Group (DVB), adoptada, pola sua vez, polo Instituto Europeo de
Normalizacién das Telecomunicacions (ETSI). Esta normativa permite tamén as emisions
en alta definicion con esta mesma tecnoloxia.

A television en alta definicion supon unha mellora considerable da calidade da imaxe
con respecto as emisions de television con definicion estandar. Estas emisions en alta
definicién requiren maior capacidade de transmisién que as de definicion estandar, polo
que para facer unha utilizacion eficaz e eficiente do dominio publico radioeléctrico compre
utilizar técnicas de compresién do sinal de video mais eficaces.

Este real decreto posibilita a prestacion do servizo de televisién dixital terrestre en alta
definicién en Espafa ao fixar as condicidéns técnicas para poder levar a cabo tales
emisions.

Este real decreto ditase ao abeiro da competencia exclusiva do Estado en materia de
telecomunicacions recofiecida no artigo 149.1.21.2 da Constitucion.

Na tramitacion deste real decreto deuse audiencia ao Consello Asesor de
Telecomunicacions e da Sociedade da Informacion e o proxecto conta co informe da
Comision do Mercado das Telecomunicacions.

Este real decreto foi sometido ao procedemento de informacién en materia de normas
e regulamentacions técnicas e de regulamentos relativos aos servizos da sociedade da
informacion, previsto na Directiva 98/34/CE do Parlamento Europeo e do Consello, do 22
de xufio, modificada pola Directiva 98/48/CE, do 20 de xullo, asi como no Real decreto
1337/1999, do 31 de xullo, que incorpora estas directivas ao ordenamento xuridico
espafol.

Na sua virtude, por proposta do Ministerio de Industria, Turismo e Comercio, de acordo
co Consello de Estado e logo de deliberacién do Consello de Ministros na stia reunion do
dia 20 de maio de 2010,

DISPONO:
Artigo 1. Obxecto.

Constitue o obxecto deste real decreto a regulacion das condicions e das especificacions
técnicas que se deberan cumprir para efectuar as emisiéns de television dixital terrestre en
alta definicion.

Artigo 2. Emisién de canles dixitais de television terrestre en alta definicion.

1. As entidades &s cales se lles asigne a explotacion integra dun mudltiple dixital
poderan emitir canles dixitais en alta definicién coas caracteristicas técnicas establecidas
neste real decreto.

En todo caso, para a emision de canles de television dixital terrestre en alta definicion
serd necesaria a notificacion previa a autoridade administrativa que outorgou o titulo
habilitante para a prestacion do servizo.

2. No suposto de que a explotacion dun multiple dixital non corresponda integramente
a unha entidade, senén que sexa compartida entre varias, calquera delas podera emitir
canles de television dixital terrestre en alta definicion, sempre e cando exista acordo entre
todas as entidades que compartan o multiple e asi lle sexa notificado previamente a
autoridade administrativa que outorgou o titulo habilitante para a prestacién do servizo.

Os conflitos de caracter técnico que xurdan entre as entidades pola emisién de canles
de television dixital terrestre en alta definicion nos supostos en que a explotacion do
multiple sexa compartida por varias entidades seran resoltos pola Comision do Mercado
das Telecomunicacions.

Artigo 3. Especificaciéns técnicas das emisions de television dixital terrestre en alta
definicion.
As emisiodns de television dixital terrestre en alta definicion deberan cumprir os seguintes
requisitos:

a) Aresolucion vertical da compofiente de video sera igual ou superior a 720 lifias
activas cunha relacion de aspecto de 16:9.

b) O sistema de codificacion de video serd conforme coa norma internacional de
telecomunicacions da Recomendacion UIT-T H.264: «Codificacion de video avanzada
para servizos audiovisuais xenéricos» equivalente a norma ISO/IEC 14496-10, referenciada
habitualmente como H.264/MPEG-4 AVC.

c) As especificacions técnicas de transmision seran conformes coa norma europea
de telecomunicacions EN 300 744.

d) En funcién da evolucion tecnoldxica, o Ministerio de Industria, Turismo e Comercio
podera decidir o uso doutros sistemas de codificacién de video sempre e cando sexan,
polo menos, tan eficientes coma o indicado na alinea b) anterior.

Disposicién adicional Unica. Aparellos receptores de television dixital terrestre.

1. Os aparellos receptores de television dixital terrestre, dotados dunha pantalla
cunha diagonal visible igual ou superior a 53 centimetros (21 polgadas), que se pofian no
mercado espafiol transcorrido o prazo de seis meses contado desde a entrada en vigor
deste real decreto, ademais de estaren preparados para sintonizar as emisions de televisiéon
dixital terrestre, deberan incorporar o sintonizador para as emisiéns en alta definicién coas
especificacions técnicas indicadas neste real decreto.

2. Osfabricantes de equipamentos receptores de television deberan indicar e informar
o usuario clara e detalladamente sobre as capacidades de cada receptor de television
posto a venda, e incluir, en particular, as especificacions relativas a recepcion da television
dixital terrestre, a alta definicion e outras funcionalidades adicionais.

Disposicion derradeira primeira. Desenvolvemento normativo.

Autorizase o ministro de Industria, Turismo e Comercio para ditar cantas disposicions
sexan necesarias para o desenvolvemento e a aplicacién do disposto neste real decreto.

Disposicién derradeira segunda. Titulo competencial.

Este real decreto ditase ao abeiro do disposto no artigo 149.1.21.2 da Constitucion
espafiola, que lle atrible ao Estado a competencia exclusiva en materia de
telecomunicacions.

Disposicion derradeira terceira. Entrada en vigor.

Este real decreto entrara en vigor o dia seguinte ao da sua publicacién no «Boletin
Oficial del Estado».

Dado en Barcelona o 20 de maio de 2010.
JUAN CARLOS R.

O ministro de Industria, Turismo e Comercio,
MIGUEL SEBASTIAN GASCON

